
Ágrip 

Rannsóknin sem hér er greint frá var framkvæmd að beiðni Stangaveiðifélags Reykjavíkur. Verkið 

annaðist Náttúrufræðistofa Kópavogs og fór sýnataka fram í september árið 2020. Megintilgangur 

rannsóknarinnar var að fylgja eftir fyrri rannsóknum á lífríki Elliðaánna sem varpa ljósi á ástand 

mikilvægra smádýrastofna í vistkerfinu. Reglubundin vöktun sem þessi, er tól til að fylgjast með 

mögulegum áhrifum álagsþátta á vistkerfi ánna. Slíkir álagsþættir geta m.a. tengst umferð og byggð. 

Niðurstöðurnar sem hér eru birtar eru byggðar á botnsýnum sem tekin voru á þremur stöðvum á 

vatnasviði Elliðaánna. Efsta stöðin var ofarlega í vatnakerfinu, í Hólmsá, næsta stöð var um miðbik 

þess, rétt neðan Elliðavatns (stöð 1), og þriðja stöðin var neðarlega, við svokallaðan Móhyl (stöð 4). 

Þéttleiki hryggleysingja er mismikill milli stöðva og samsetning hópa breytileg sem mótast af 

staðsetningu og umhverfiseinkennum hverrar stöðvar. Rykmýslirfur, bitmýslirfur og ánar eru þeir 

hópar sem finnst hvað mest af í Elliðaám árið 2020 líkt og úr vöktun fyrri ára. Í Hólmsá finnum við 

lægstan þéttleika af hryggleysingjum en þó eru einkennandi hópar sem þar finnast í mestum 

þéttleika s.s. vorflugulirfur og skelkrebbi. Á stöð 1 finnst hæstur þéttleiki hryggleysingja og þá helst 

vegna mikils magns bitmýslirfa sem ávallt hafa verið ríkjandi hópur á stöðinni. Skýringin er 

staðsetning stöðvarinnar neðan útfalls Elliðavatns, en þaðan berast smáþörungar og lífrænar agnir 

sem bitmýslirfurnar nærast á. Á stöð 4 skiptast rykmý og ánar á að vera stærstu hópar stöðvarinnar 

milli ára og  ánar finnast í mestum þéttleika á stöð 4 af öllum stöðvum. 

Þéttleiki hryggleysingja í Elliðaám mælst með hærra móti frá og með árinu 2018, að undanskilinni 

Hólsmá þar sem þéttleiki lækkaði frá 2019. Aukningin skýrist helst af meiri þéttleika ána og 

vatnamaura, auk annarra smærri hópa s.s. vatnaflóa og árfætlna. Framlag þessara hópa er þó ólíkt 

eftir stöð og ári. Á botni straumvatna er mikil mósaík í umhverfi og því getur þéttleiki lífvera verið 

afar breytilegur, jafnvel innan sömu stöðvar. Því er mikil dreifing gagna vel þekkt fyrir botnsýni en 

hún gerir greiningu á breytingum stofnstærðar eða samsetningar smádýra erfiða með nákvæmni. 

Engu að síður finnum við marktækar breytingar milli ára í stofnstærð ákveðinna hópa innan 

stöðvanna t.d. hjá ánum, vatnaflóm og árfætlum sem vert er að fylgjast með. 

Summary 

This research on the Elliðaár river system was requested by the Reykjavík Angling Club and carried out 

in September 2020 by the Natural History Museum of Kópavogur. The Elliðaár river system is located 

within the capital area of Reykjavík, SW-Iceland. The river system is fed mostly by spring water, 

including Lake Elliðavatn, but direct run-off also influences the system. The whole system is 

productive, including viable populations of Atlantic salmon (Salmo salar) and brown trout (S. trutta). 

The main purpose of the research was to follow up earlier studies and gather basic information on 

invertebrate communities of the river system to assess the status of important invertebrate species 

and general ecological quality. Density and species composition of benthic invertebrates play an 

important role in the river food web, not the least for the salmonids. Potential local stress factors 

which may affect the ecosystem include road traffic and urbanization. 

The results presented here are based on benthic invertebrate samples taken at three stations in the 

river system: 1) upper part (River Hólmsá), 2) near the outflow of Lake Elliðavatn and 3) close to the 

estuary of the river. Three groups of benthic invertebrates were dominant in the Elliðaár river system 

in September 2020, i.e. larvae of Simuliidae and Chironomidae, and Oligochaete worms. Dominant 

groups varied between stations. Chironomids were dominant at the uppermost station Hólmsá as 

usually has been the case. Simuliidae larvae dominated at station 1 just below the lake. That was to 

no surprise because the best habitat for Simuliidae larvae is at that station, reflecting the richness in 

organic drift from Lake Elliðavatn, providing food for filter feeding Simuliidae. Chironomids were the 

dominant group at station 4 and Oligochaetae worms in second place. In the past couple of years 

these two groups have interchanged the dominant and subdominant place. 

Inngangur 

Rannsóknin sem hér er fjallað um var unnin samkvæmt samningi milli Stangaveiðifélags Reykjavíkur 

og Náttúrufræðistofu Kópavogs. Meginmarkmið rannsóknarinnar er að fylgja eftir fyrri rannsóknum 

þar sem aflað hefur verið grundvallarupplýsinga um samfélög hryggleysingja í vatnakerfi Elliðaánna. 

Með samfelldum rannsóknum er hægt að draga upp heildstæða mynd í tíma og rúmi af mikilvægum 

þáttum í vistkerfinu, þ.e. þéttleika og tegundasamsetningu hryggleysingja á botni, sem skipta miklu 

máli m.a. fyrir seiðabúskap og ástand fiskistofna í ánum. Þá felast einnig í þessum rannsóknum 

möguleikar á því að fylgjast með áhrifum álagsþátta á lífríki ánna og er þá einkum um að ræða 

mengunarálag af ýmsum toga, m.a. frá umferð og byggð á vatnasviðinu. Vistkerfi Elliðaánna er fyrir 

margra hluta sakir merkilegt, fáar borgir státa af jafn hreinu og náttúrulegu vatnakerfi með gjöfulu 

laxveiðisvæði innan borgarmarka sinna. Vistkerfið er viðkvæmt fyrir ýmsum álagsþáttum og því er 

mikilvægt að náið sé fylgst með afkomu þess frá ári til árs. 

 

Rannsókn þessi er liður í vöktun á lífríki Elliðaánna sem staðið hefur samfellt síðan um 1990. Að þessum 

rannsóknum hafa komið Líffræðistofnun Háskólans og Veiðimálastofnun og hafa niðurstöður birst í 

skýrslu Líffræðistofnunar um smádýralíf í Elliðaánum (Jón S. Ólafsson o.fl. 1998) og fjölmörgum 

skýrslum Veiðimálastofnunar um fiskistofna (Þórólfur Antonsson og Friðþjófur Árnason 2011). Frá 

árinu  2011 má finna niðurstöður vöktunar á hryggleysingjum í skýrslum Náttúrufræðistofu Kópavogs 

(https://natkop.kopavogur.is/utgefid-efni/skyrlsur/voktunarverkefni/voktun-a-smadyralifi-

ellidaanna/) og á laxfiskum hjá rannsóknafyrirtækinu Laxfiskum ehf. 

(https://laxfiskar.is/index.php?option=com_content&view=article&id=108&Itemid=127&lang=is ). 

Aðferðir 

Til að vöktun skili góðum árangri og niðurstöður séu ætíð sambærilegar er sérlega mikilvægt að gæta 

samræmis í allri aðferðafræði, bæði í tíma og rúmi. Því hefur ávallt verið farið á sömu sýnatökustöðvar  

(1. mynd). Til að auðvelda samanburð eru stöðvarnar ávallt auðkenndar með sömu númerum og í fyrri 

rannsóknum (Jón S. Ólafsson o.fl. 1998). Í skýrslu Líffræðistofnunar frá 1998 var staðarvali, aðstæðum 

á sýnatökustöðvum og framkvæmd sýnatöku lýst og unnið var eftir þeirri lýsingu nú. Allar eru 

stöðvarnar svipaðar að því leyti að bakkar eru vel grónir, botninn er grýttur og talsvert er um mosa og 

þörungagróður á steinunum. 

 

1. mynd. Sýnatökustöðvar í Hólmsá og Elliðaám. 

 

Farið var á vettvang 15. september 2020 og sýni tekin á öllum stöðvunum þremur (2.-5. mynd). Á 

hverri stöð var afmarkaður tíu metra langur kafli meðfram árbakkanum og fimm steinasýni tekin með 

tilviljanakenndum hætti innan hans. Byrjað var neðst á hverri stöð og unnið upp eftir á móti straumi 

til að koma í veg fyrir að rask af völdum sýnatökunnar hefði áhrif á hana. Vaðið var út í ána, steinn 

tekinn af botni og hlémegin við hann var haldið háfi til að safna því sem mögulega skolaðist af. 

Steininum og innihaldi háfsins var komið í 10 lítra fötu með vatni af staðnum sem síað hafði verið með 

sigti með 250 µm möskvastærð. Lífverur (dýr og gróður) voru burstaðar af steininum í fötunni. Innihald 

fötunnar var síað í gegnum sigti með 250 µm möskvastærð og það sem eftir sat í sigtinu hirt og 

varðveitt í íláti með 80% etanóli. Til að magnbinda sýnatökuna var ofanvarpsflatarmál steinanna mælt 

með þeim hætti að teknar voru myndir af steinunum ásamt mælistiku með Olympus tough myndavél. 

Flatarmál steinanna var síðan mælt með hjálp myndvinnsluforritsins Digimizer, V. 4.6.1. Með þessum 

hætti er hægt að reikna þéttleika dýra á flatareiningu.  

Samhliða sýnatökum á lífverum voru eðlisþættir mældir, þ.e. vatnshiti (0,1°C upplausn, ± 0,2°C 

mælinákvæmni), sýrustig (pH 0,01, ± pH 0,2) og rafleiðni (1 µS/cm, ± 0,5%). Við eðlisþáttamælingar 

var notaður fjölþáttamælir af gerðinni YSI Pro 1030. 

Sýnataka og mælingar voru framkvæmdar á eftirtöldum þremur stöðvum í vatnakerfinu (1. mynd): 
 
Hólmsá  500 m ofan brúar og norðan þjóðvegar nr. 1 (N64°05.073 V21°39.871). 

Stöð 1   Um 270 m neðan við útfallið úr Elliðavatni (N64°05.730 V21°47.541). 

Stöð 4   Neðan rafstöðvar við Efri-Móhyl (N64°07.245 V21°50.421). 

 

Við úrvinnslu sýna á rannsóknarstofu voru hryggleysingjar greindir eftir atvikum til ætta, undirætta, 

ættkvísla eða tegunda og fjöldi einstaklinga í hverjum hópi talinn. Þéttleiki dýra (fjöldi á flatareiningu) 

var reiknaður út frá ofanvarpi steina. Þörungagróður sem og mjög hár þéttleiki dýra getur gert 

úrvinnslu sýna ákaflega seinlega. Þegar fyrirséð var að úrvinnsla sýnis yrði mjög tímafrek var einungis 

unnið úr hluta sýnisins og voru þá tekin svokölluð hlutsýni. Við ákvörðun hlutsýna var sýnum skipt til 

helminga með þar til gerðum helmingaskipti. Fjöldi helmingaskipta fór eftir þörfum en miðað var við 

að ná lágmarksfjölda dýra fyrir helstu flokkunareiningar í hvert hlutsýni, lágmarksfjöldinn var 

mismunandi eftir einingum.  

Mikil aukning hefur orðið á þráðormum og bessadýrum frá því 2018. Flest bendir til að þessi breyting  

stafi af aukinni nákvæmni í vinnslu sýnanna og talningu fremur en raunverulegri breytingu í þéttleika 

þessara hópa (Stefán Már o.fl. 2020a, Stefán Már o.fl. 2020b). Þá eru þessar lífverur yfirleitt það smáar 

að þær ættu ekki að vera í teljandi magni í sýnunum miðað við möskvastærð þeirra sigta sem notuð 

hafa verið. Vegna þessa misræmis, höfum við lagt minni áherslu á þessa smáu dýrahópa og ákveðið að 

við úrvinnslu yrði þeim haldið til hliðar við útreikninga á heildarþéttleika hryggleysingja og hlutfallslega 

samsetningu hópa. Upplýsingar um fjölda þráðorma má sjá í  11. – 13. Viðauka. 

2. mynd. Hér sést yfir sýnatökustað í Hólmsá í september 2020. 

 

 

3. mynd. Sýnataka á stöð 1, í september 2020. 

4. mynd. Séð yfir efri stöðina í Elliðaánum, stöð 1, í september 2020. 

 

5. mynd. Sýnataka á stöð 4 við Efri-Móhyl neðst í Elliðaánum í september 2020. 



Vöktun á lífríki Elliðaánna 2020 
 
 

6 
 

Niðurstöður og umræður 

Niðurstöður eðlisþáttamælinga árið 2020 eru svipaðar og sést hafa undanfarin ár (sjá 1. töflu og 6. 

mynd). Einhliða fervikagreining gefur til kynna að munur er á hitastigi milli stöðva (p=0,010). Tukey 

eftirpróf sýnir að hitastig er marktækt lægra í Hólmsá en stöð 1 (p=0,028) og stöð 4 (0,016) (sjá A á 6. 

mynd). Þetta útskýrist eflaust af því að Hólmsá liggur ofan Elliðavatns og nýtur því ekki varmans sem 

safnast í Elliðavatni yfir sumartímann. 

Eftirtektarvert er að sýrustig er töluvert hærra á stöð 1 en árin á undan og hefur ekki mælst hærra 

síðan árið 2011. Þar að auki mældist tiltölulega hátt sýrustig árið 2015 á stöð 1. Þessar háu mælingar 

skýra meiri dreifingu í jákvæða átt á kassariti (sjá B á 6. mynd). F-próf sýnir að dreifing er meiri á stöð 

1 samanborið við Hólmsá (p=0,046) stöð 4 (p<0,01). Þessar niðurstöður gefa til kynna að meiri 

breytileiki sé á sýrustigi á stöð 1, við útfall Elliðavatns, en hinum stöðvunum á þessum árstíma. Þetta 

gæti útskýrst af frumframleiðni Elliðavatns, en almennt getur frumframleiðni valdið sveiflum á 

sýrustigi yfir styttri eða lengri tíma. Sveiflurnar verða vegna upptöku frumbjarga lífvera á koltvísýringi 

sem lækkar þá magn kolsýru og þar með hækkar sýrustig vatnsins. 

Einhliða fervikagreining sýnir að rafleiðni er ólík á milli stöðva (p<0,001). Tukey eftirpróf sýnir að 

Hólmsá er með lægri rafleiðni en stöð 1 (p<0,001) og stöð 4 (p<0,001) (sjá C á 6. mynd). Þetta kann 

að vera vegna þess að meginhluti Hólmsár kemur frá grunnvatnsstraumi með upptök sín frá 

Hengilsvæðinu og Mosfellsheiði (Mosfellsheiðarstraums) en það er annar grunnvatnsstraumur sem 

hefst í norðanverðum Bláfjöllum sem er talin flæða til Elliðavatns (Elliðarvatnsstraums). Auk grágrýtis 

streymir Elliðarvatnsstraumur einnig um móberg og hraun sem gæti veitt því meiri rafleiðni með 

auknu magni uppleystra efna og efnasambanda (Árni Hjartarsson 2007, Árni Hjartarsson o.fl. 1998). 

 

1. tafla. Niðurstöður mælinga á eðlisþáttum í Elliðaánum árin 2011–2020. Eðlisþættir ársins 2020 eru 

feitletraðir. Rafleiðni er leiðrétt fyrir 25°C. SE er staðalskekkja. 

 

Hólmsá Hólmsá Hólmsá Stöð 1 Stöð 1 Stöð 1 Stöð 4 Stöð 4 Stöð 4

Vatnshiti Sýrustig Rafleiðni Vatnshiti Sýrustig Rafleiðni Vatnshiti Sýrustig Rafleiðni 

Dagsetning °C  (pH) µS/cm (25°C) °C  (pH) µS/cm (25°C) °C  (pH) µS/cm (25°C)

19.8.2011 10,3 8,9 79,5 14,6 9,7 100,9 12,4 8,4 93,5

6.9.2012 6,0 8,1 78,3 9,3 8,1 86,1 9,6 8,0 87,5

11.9.2013 7,0 7,9 83,1 9,4 7,4 92,4 10,1 7,4 94,1

17.9.2014 5,0 7,5 84,0 9,9 7,8 93,6 10,2 8,0 95,8

15.9.2015 7,0 8,2 79,7 10,0 9,0 85,9 9,3 8,0 89,4

21.9.2016 4,4 8,1 72,7 6,9 7,9 83,0 7,7 8,1 82,7

17.10.2017 3,6 7,96 74,8 4,5 7,99 85,3 5,2 7,81 85,7

27.9.2018 3,7 8,33 75,6 5,4 8,13 82,7 6,2 8,19 89,4

26.9.2019 6,6 8,1 72,9 11 8,28 83,0 11,7 8,09 84,4

15.9.2020 6,2 8,3 74,6 8,4 9,37 81,9 9,4 8,06 81,7

Meðaltal 6,0 8,1 77,8 8,9 8,4 87,5 9,2 8,0 88,4

SE 0,7 0,1 1,4 1,0 0,3 2,2 0,8 0,1 1,7

6.mynd. Eðlisþáttamælingar 2011-2020. Kassaritin sýna dreifingu mælinga á A) Hitastigi, B) Sýrustigi og C) 

Rafleiðni. Kassarnir afmarka 2. og 3. ferviksmark, þykkt strik er miðgildi, strik á enda punktalína eru hæsta og 

lægsta gildi og punktar gefa til kynna útlaga. 

 

Mat á fjölda helstu hópa hryggleysingja árið 2020 (sjá 2. töflu) sýnir að mörgu leiti alllíka mynd og 

undanfarin ár. Í Hólmsá eru rykmýslirfur stærsti hópurinn og eftir honum fylgja ánar. Heildarfjöldi 

hryggleysingja er minnstur í Hólmsá en þrátt fyrir það eru einstaka hópar sem stærstir eru í Hólmsá, 

nefnilega skelkrebbi og vorflugur. 

Ríkulegt er af hryggleysingjum á stöð 1 árið 2020 en þar er þéttleikinn 920.536 dýr/m2. Líkt og áður, 

þá er bitmý ríkjandi hópur á stöðinni og telur tæplega helming af heildarfjölda dýra. Eftir koma 

vatnamaurar, rykmý og ánar í þeirri röð sem er getið. Fjöldi bitmýslirfa á stöðinni skýrist af 

hagstæðum fæðuskilyrðum á stöð 1. Stöð 1 er við útfall Elliðavatns og þaðan flæða smáþörungar og 

lífrænar agnir sem bitmýið nærist á. Samsvarandi mynstur í útbreiðslu bitmýs sést víða þar sem ár 

renna úr stöðuvötnum (Gísli Már Gíslason og Vigfús Jóhannsson 1985, Magnús Jóhannsson o.fl. 

2011). 

Heildarfjöldi hryggleysingja á stöð 4 árið 2020 reynist vera 404.379 dýr/m2, sem má teljast ríkulegt 

m.v. það sem við þekkjum frá fyrri árum. Rykmý er stærsti hópurinn og eftir koma ánar og 

vatnamaurar í þeirri röð sem er getið. Þessir hópar eru gjarnan með hæstu hlutdeild á stöð 4. Árið 

2020 tökum við eftir að tiltölulega mikið er af vatnaflóm, eða 37.839 dýr/m2, sem er mun meira en 

við finnum á hinum stöðvunum þetta árið. 

2. tafla. Helstu hópar hryggleysingja í Elliðaám 15. september 2020. Tölugildi eru þéttleiki (fjöldi 
einstaklinga/m2) ásamt staðalskekkju (SE). 

 

Samanburður við eldri gögn 

Þéttleiki botnlífvera í Elliðaánum var með hæsta móti árið 2020, ekki ólíkt 2019 (7. mynd, 1. viðauki). 

Undantekning er þó Hólmsá, en hún er eina stöðin þar sem þéttleiki er minni árið 2020 samanborið 

við 2019 (Newman keuls próf eftir einhliða fervikagreiningu, p<0,05). Jafnframt hefur samsetning á 

ákveðnum hópum hryggleysingja breyst frá því 2019. Þesskonar breytingar eru þó viðbúnar í vöktun 

sem þessari og það er ekki óalgengt að þéttleiki einstakra hópa sveiflist ólíkt milli ára og því er 

hlutdeild breytileg að sama skapi (Kristín Harðardóttir o.fl. 2018). Það sama má sjá í botnsýnum 

annarra straumvatna (Magnús Jóhannsson o.fl. 2011, Hilmar J. Malmquist o.fl. 2001). 

Heildarþéttleiki hryggleysingja í Hólmsá var með mesta móti 2018 og 2019 en hefur hnignað mikið 

árið 2020. Að mestu skýrðist þessi aukning á meiri þéttleika ána, auk rykmýs, en hann hefur aldrei 

verið meiri en árið 2019  (Newman keuls próf eftir einhliða fervikagreiningu, p<0,05). Rykmý hefur 

nær alltaf verið stærsti hópur hryggleysingja í Hólmsá. Eina undantekningin frá því er frá vöktun 

Veiðimálastofnunar árið 1994, þar sem meira var af bitmýi, en á þeim árum var magn bitmýs afar 

sveiflukennt.  Athyglisvert er að afar lítið hefur fundist af bitmý í Hólmsá frá því Náttúrufræðistofa 

Kópavogs tók við vöktun árið 2011 og gæti það bent til óstöðugleika og breytinga á magni lífræns 

reks úr Nátthagavatni. Eftir rykmýi eru ánar stundum með stóra hlutdeild af hryggleysingjum í 

Hólmsá. Hólmsá hefur minnstan þéttleika hryggleysingja af öllum stöðvum (Newman keuls próf eftir 

einhliða fervikagreiningu, p<0,05). Hins vegar eru ákveðnir smærri hópar sem finnast í mestum 

þéttleika í Hólmsá og setja svip sinn á hana, þetta er t.d. vorflugulirfur, sem finnast í mun minna 

magni á hinum stöðvunum (7. viðauki). 

Heildarþéttleiki hryggleysingja á stöð 1 árið 2020 hefur ekki verið hærri síðan mælingar hófust. 

Þéttleikinn hefur þó haldist merkilega stöðugur frá 2018 (7. mynd). Aftur á móti ber að nefna að ekki 

er marktækur munur milli einstakra ára (2011-2020) sem skýrist af töluverðum breytileika í þéttleika 

Meðaltal SE Meðaltal SE Meðaltal SE

Örmlur (Hydrozoa) 1.682 535 1.484 514 5.995 3.202

Ánar (Oligochaeta) 8.653 3.179 100.226 38.912 112.250 32.812

Vatnabobbi (Radix balthica ) 1.297 285 1.167 183 393 108

Ertuskel (Pisidium  sp.) 0 0 0 0 0 0

Vatnaflær (Cladocera) 3.669 965 1.378 506 37.839 6.847

Árfætlur (Copepoda) 2.380 700 62.031 39.192 47.727 15.184

Skelkrebbi (Ostracoda) 2.242 579 18 18 104 104

Vatnamaurar (Acarina) 2.583 890 179.453 125.417 56.180 14.967

Vorflugur (Trichoptera) 4.446 724 0 0 144 48

Húsfluguætt (Muscidae), l irfur 826 553 484 238 582 335

Rykmý (Chironomidae), púpur 89 38 708 312 554 203

Rykmý (Chironomidae), l irfur 53.073 15.013 124.630 38.539 135.868 42.468

Bitmý (Simulium vittatum ), l irfur 66 33 447.718 55.603 2.200 638

Strandfluga (Clinocera stagnalis ), l irfur 329 98 307 100 74 36

Annað 202 177 932 207 4.470 2.168

Heildarmeðaltal 81.538 17.400 920.536 237.031 404.379 97.579

Stöð 4

2020 2020 2020

Hólmsá Stöð 1

hryggleysingja milli einstakra steina (1. viðauki).  Bitmý hefur ávallt verið ríkjandi hópur á stöð 1 og 

rykmý er einnig áberandi og oftast næststærsti hópurinn. Hái þéttleikinn sem mælist 2018-2020 

virðist þó skýrast nokkuð af aukningu á öðrum hópum en rykmýi eða bitmýi sem er nokkuð stöðugt 

þessi ár. Vatnamaurar og ánar finnast í mun meira magni og stundum í hærra hlutfalli af 

heildarþéttleika en rykmý. Eins og í Hólsmá, hefur aldrei verið meira af ánum en árið 2019 á stöð 1 

(Newman keuls próf eftir einhliða fervikagreiningu, p<0,05). Þar að auki er eftirtektarvert magn sem 

finnst af árfætlum árin 2018 og 2020 miðað við önnur ár (10. viðauki). 

Á stöð 4 er þéttleiki hryggleysingja hærri en fyrri ár og hefur aðeins mælst hærri árið 2014. Rykmý og 

ánar er meðal ríkjandi hópa árið 2020 eins og flest ár. Ánar eru í einstaklega miklum þéttleika árið 

2014 og marktækt meiri en önnur ár (Newman keuls próf eftir einhliða fervikagreiningu, p<0,05) en 

þéttleiki rykmýs helst nokkuð stöðugur. Þar að auki er meira af vatnamaurum, árfætlum og 

vatnaflóm en árið 2019. Vatnaflær eru fleiri árið 2020 en öll fyrri sýnatökuár Náttúrufræðistofu 

Kópavogs að undanskildu árinu 2011 (Newman keuls próf eftir einhliða fervikagreiningu, 

p<0,05).Einnig hafa ánar látið meira á sér bera á seinni árum en þeir voru þó alveg sérstaklega margir 

árið 2014 og marktækt fleiri en önnur ár (Newman keuls próf eftir einhliða fervikagreiningu, p<0,05). 

7. mynd. Þéttleiki hryggleysingja (meðalfjöldi einstakl./m2) í Elliðaánum í september 2020 og samanburður við 
eldri gögn frá Líffræðistofnun Háskólans (1982), Veiðimálastofnun (1990–1996) og Náttúrufræðistofu 
Kópavogs (2011–2019). 

Samantekt og ályktanir 

Heildarþéttleiki hryggleysingja á stöðvum 1 og 4 er með því mesta sem mælt hefur verið og er þetta 

þriðja metárið í röð á stöð 1. Hefur þéttleiki bitmýs haldist nokkuð hár og stöðugur í þessi þrjú ár. Í 

Hólmsá er eitthvað annað uppá teningnum þar sem þéttleikinn er með lægsta móti sem sést hefur í 

vöktuninni. Ekki er þó marktæk breyting milli ára á bitmýi eða rykmýi sem eru meðal ríkjandi hópa í 

Elliðaám. Rykmý og bitmý eru alla jafna mjög þýðingarmikil fæða fyrir urriða, a.m.k. á vissum 

árstímum (Friðþjófur Árnason og Þórólfur Antonsson 2007). Rannsóknir í Soginu á fæðu 

laxfiskaseiða, einkum laxaseiða, sýna að seiðin velja helst bitmýslirfur og rykmýspúpur (Magnús 

Jóhannsson o.fl. 2011). Rykmýslirfur eru hins vegar aðeins í litlum mæli fæða seiðanna, jafnvel þótt 

þéttleiki lirfanna á botni hafi mælst talsverður. Seiðin velja greinilega fæðuna en éta ekki bara það 

sem mest er af á hverjum tíma. Með hliðsjón af fæðuvali seiða í Sogi má ætla að bestu 

uppeldisstöðvar seiða í Elliðaánum séu á stöð 1, fyrir neðan útfall Elliðavatns, þar sem bitmý er í 

mestum þéttleika. 

Aukinn þéttleiki ána í vistkerfi Elliðaánna frá árinu 2011 er athyglisverður. Aukningin hefur einkum 

verið á stöð 4, en gætt í nokkrum mæli á hinum stöðvunum líka. Aðallega er um að ræða sundána sem 

ekki eru taldir til vísitegunda um mengunarálag (Klemm o.fl. 2002). Þó má vera að utanaðkomandi 

þættir hafi valdið breytingum á búsvæðum í ánni sem gagnist sundánum vel. Má í þessu sambandi 

minnast á kísilþörunginn vatnaflóka (Didymosphenia geminata) sem fundist hefur í Elliðaánum allt frá 

árinu 1994 (Gunnar Steinn Jónsson o.fl. 1998). Vatnaflókinn festir sig á steina og myndar þéttan 

gráleitan flóka sem þekur árbotninn og breytir þar með ásýnd hans og búsvæðum hryggleysingja á 

botni. Þótt ánum fjölgi mikið þá fækkar ekki í öðrum hópum eins og rykmýi heldur er fjölgun ormanna 

hrein viðbót við heildarfjölda hryggleysingja. 

Niðurstöður þessarar rannsóknar eins og fyrri rannsókna staðfesta að þéttleiki botndýra í Elliðaánum 

er mjög breytilegur jafnt á milli stöðva sem innan þeirra á milli ára. Slíkur breytileiki í þéttleika botndýra 

er vel kunnur í ám hér á landi og hefur verið lýst t.d. í Soginu (Magnús Jóhannsson o.fl. 2011) og í 

straumvötnum á vatnasviði Kárahnjúkavirkjunar (Hilmar J. Malmquist o.fl. 2001). Breytingar geta 

komið fram á lengri tíma og því er mikilvægt að viðhalda samfellu í sýnatöku sem þessari, en jafnlangar 

og samfelldar vöktunarseríur eru fágætar hérlendis. Í gögnunum er gat á árabilinu 1997–2010 en gögn 

fyrir það tímabil eru til í vörslu ferskvatnslífríkissviðs Hafrannsóknastofnunar. 

Viðaukar 

1. viðauki. Þéttleiki hryggleysingja (meðalfjöldi einstakl./m2) í Elliðaánum í september 2020 og eldri gögn 

frá Líffræðistofnun Háskólans (LSHÍ, 1982), Veiðimálastofnun (VMST, 1990–1996) og 

Náttúrufræðistofu Kópavogs (NATKOP, 2011–2019). Svartir punktar tilgreina þéttleika hryggleysingja á 

einstökum steinum og rauðir punktar gefa til kynna meðalþéttleika allra steina á tiltekinni stöð. Rauð 

lína tengir meðaltöl og sýnir þannig betur þróun milli ára. Öryggisbil sýna staðalskekkju meðaltals.  

2. viðauki. Þéttleiki  bitmýs lirfa (meðalfjöldi einstakl./m2) í Elliðaánum í september 2020 og eldri gögn 

frá Líffræðistofnun Háskólans (LSHÍ, 1982), Veiðimálastofnun (VMST, 1990–1996) og 

Náttúrufræðistofu Kópavogs (NATKOP, 2011–2019). Svartir punktar tilgreina þéttleika hryggleysingja á 

einstökum steinum og rauðir punktar gefa til kynna meðalþéttleika allra steina á tiltekinni stöð. Rauð 

lína tengir meðaltöl og sýnir þannig betur þróun milli ára. Öryggisbil sýna staðalskekkju meðaltals. 

Athugið að hér er kvarði fyrir þéttleika ólíkur hlutfallslega fyrir stöðvar. 

3. viðauki. Þéttleiki rykmýs lirfa (meðalfjöldi einstakl./m2) í Elliðaánum í september 2020 og eldri gögn 

frá Líffræðistofnun Háskólans (LSHÍ, 1982), Veiðimálastofnun (VMST, 1990–1996) og 

Náttúrufræðistofu Kópavogs (NATKOP, 2011–2019). Svartir punktar tilgreina þéttleika hryggleysingja á 

einstökum steinum og rauðir punktar gefa til kynna meðalþéttleika allra steina á tiltekinni stöð. Rauð 

lína tengir meðaltöl og sýnir þannig betur þróun milli ára. Öryggisbil sýna staðalskekkju meðaltals. 

4. viðauki. Þéttleiki ána (meðalfjöldi einstakl./m2) í Elliðaánum í september 2020 og eldri gögn frá 

Líffræðistofnun Háskólans (LSHÍ, 1982), Veiðimálastofnun (VMST, 1990–1996) og Náttúrufræðistofu 

Kópavogs (NATKOP, 2011–2019). Svartir punktar tilgreina þéttleika hryggleysingja á einstökum 

steinum og rauðir punktar gefa til kynna meðalþéttleika allra steina á tiltekinni stöð. Rauð lína tengir 

meðaltöl og sýnir þannig betur þróun milli ára. Öryggisbil sýna staðalskekkju meðaltals. Athugið að 

hér er kvarði fyrir þéttleika ólíkur hlutfallslega fyrir stöðvar. 

5. viðauki. Þéttleiki vatnasnigla (meðalfjöldi einstakl./m2) í Elliðaánum í september 2020 og eldri gögn 

frá Líffræðistofnun Háskólans (LSHÍ, 1982), Veiðimálastofnun (VMST, 1990–1996) og 

Náttúrufræðistofu Kópavogs (NATKOP, 2011–2019). Svartir punktar tilgreina þéttleika hryggleysingja á 

einstökum steinum og rauðir punktar gefa til kynna meðalþéttleika allra steina á tiltekinni stöð. Rauð 

lína tengir meðaltöl og sýnir þannig betur þróun milli ára. Öryggisbil sýna staðalskekkju meðaltals. 

6. viðauki. Þéttleiki maura (meðalfjöldi einstakl./m2) í Elliðaánum í september 2020 og eldri gögn frá 

Líffræðistofnun Háskólans (LSHÍ, 1982), Veiðimálastofnun (VMST, 1990–1996) og Náttúrufræðistofu 

Kópavogs (NATKOP, 2011–2019). Svartir punktar tilgreina metinn þéttleika fyrir einstaka steina og 

rauðir punktar gefa til kynna meðaltal þéttleika fyrir alla steina á tiltekinni stöð. Rauð lína tengir 

meðaltöl og sýnir þannig betur þróun milli ára. Öryggisbil sýna staðalskekkju meðaltals. Athugið að 

hér er kvarði fyrir þéttleika ólíkur hlutfallslega fyrir stöðvar. 

7. viðauki. Þéttleiki vorflugu lirfa (meðalfjöldi einstakl./m2) í Elliðaánum í september 2020 og eldri gögn 

frá Líffræðistofnun Háskólans (LSHÍ, 1982), Veiðimálastofnun (VMST, 1990–1996) og 

Náttúrufræðistofu Kópavogs (NATKOP, 2011–2019). Svartir punktar tilgreina þéttleika hryggleysingja á 

einstökum steinum og rauðir punktar gefa til kynna meðalþéttleika allra steina á tiltekinni stöð. Rauð 

lína tengir meðaltöl og sýnir þannig betur þróun milli ára. Öryggisbil sýna staðalskekkju meðaltals. 

8. viðauki. Þéttleiki húsflugulirfa (meðalfjöldi einstakl./m2) í Elliðaánum í september 2020 og eldri gögn 

frá Líffræðistofnun Háskólans (LSHÍ, 1982), Veiðimálastofnun (VMST, 1990–1996) og 

Náttúrufræðistofu Kópavogs (NATKOP, 2011–2019). Svartir punktar tilgreina þéttleika hryggleysingja á 

einstökum steinum og rauðir punktar gefa til kynna meðalþéttleika allra steina á tiltekinni stöð. Rauð 

lína tengir meðaltöl og sýnir þannig betur þróun milli ára. Öryggisbil sýna staðalskekkju meðaltals.   

9. viðauki. Þéttleiki vatnaflóa (meðalfjöldi einstakl./m2) í Elliðaánum í september 2020 og eldri gögn frá 

Líffræðistofnun Háskólans (LSHÍ, 1982), Veiðimálastofnun (VMST, 1990–1996) og Náttúrufræðistofu 

Kópavogs (NATKOP, 2011–2019). Svartir punktar tilgreina þéttleika hryggleysingja á einstökum 

steinum og rauðir punktar gefa til kynna meðalþéttleika allra steina á tiltekinni stöð. Rauð lína tengir 

meðaltöl og sýnir þannig betur þróun milli ára. Öryggisbil sýna staðalskekkju meðaltals. 

10. viðauki. Þéttleiki árfætlna (meðalfjöldi einstakl./m2) í Elliðaánum í september 2020 og eldri gögn frá 

Líffræðistofnun Háskólans (LSHÍ, 1982), Veiðimálastofnun (VMST, 1990–1996) og Náttúrufræðistofu 

Kópavogs (NATKOP, 2011–2019). Svartir punktar tilgreina metinn þéttleika fyrir einstaka steina og 

rauðir punktar gefa til kynna meðaltal þéttleika fyrir alla steina á tiltekinni stöð. Rauð lína tengir 

meðaltöl og sýnir þannig betur þróun milli ára. Öryggisbil sýna staðalskekkju meðaltals.  

11. viðauki. Hólmsá árin 2011–2020. Þéttleiki helstu hópa hryggleysingja í steinasýnum (fjöldi einstaklinga 
á fermetra). Gefin eru meðaltöl og staðalfrávik (SD). Gögn fyrir árin 2011–2019 eru úr útgefnum 
skýrslum Náttúrufræðistofu Kópavogs. 

12. viðauki. Stöð 1 í Elliðaánum árin 2011–2020. Þéttleiki helstu hópa hryggleysingja í steinasýnum (fjöldi 
einstaklinga á fermetra). Gefin eru meðaltöl og staðalfrávik (SD). Gögn fyrir árin 2011–2019 eru úr 
útgefnum skýrslum Náttúrufræðistofu Kópavogs. 

3. viðauki. Stöð 4 í Elliðaánum árin 2011–2020. Þéttleiki helstu hópa hryggleysingja í steinasýnum (fjöldi 
einstaklinga á fermetra). Gefin eru meðaltöl og staðalfrávik (SD). Gögn fyrir árin 2011–2019 eru úr útgefnum 
skýrslum Náttúrufræðistofu Kópavogs. 

